
სსიპ კოლეჯში „თეთნულდი“ სასწავლო ლაბორატორიებში უსაფრთხოების ნორმების 

დაცვის ინსტრუქცია 

1. სასწავლო ლაბორატორიაში განთავსებული უნდა იყოს მინიმუმ ერთი ცეცხლმაქრი; 

2. ხანძრის შემთხვევაში ლაბორატორიაში მყოფი ნებისმიერი  პირი ვალდებულია დაუყოვნებლივ 

აცნობოს საგანგებო სიტუაციების მართვის სამსახურს ნომერზე 112 (ამასთან, აუცილებელია 

დაასახელოს ობიექტის მისამართი, ხანძრის გაჩენის ადგილი, აგრეთვე შეატყობინოს თავისი გვარი, 

სახელი), ასევე კოლეჯის ხელმძღვანელობასა და შესაბამის პასუხისმგებელ პირს, ხოლო ხანძრის 

გაჩენის რისკის (დაკვამლიანების, დამწვრის სუნის, ტემპერატურის აწევის და ა.შ.) შემთხვევაში 

აცნობონ კოლეჯის მატერიალური რესურსების კოორდინატორს. საჭიროების შემთხვევაში გამორთოს 

ელექტროენერგია, შეაჩეროს ლაბორატორიაში აპარატების მუშაობა, გაზისა და წყლის კომუნიკაციები, 

შეასრულოს სხვა ღონისძიებები, რომლებიც ხელს შეუწყობს ხანძრის გავრცელებისა და 

დაკვამლიანების თავიდან აცილებას; 

3. ლაბორატორიაში შესვლისას მასწავლებელი/სტუდენტი ვალდებულია გამოაღოს ფანჯარა და 

შემდგომ  აანთოს შუქი, ჩაირთოს გაზი; 

4. დაუშვებელია ლაბორატორიაში მუშაობა სპეც. ტანსაცმლის გარეშე; 

5. დაუშვებელია ლაბორატორიაში მუშაობა მაღალქულსიანი ფეხსაცმლით,  სამკაულებითა და 

ფრჩხილის ლაქით; 

6. დაუშვებელია ღუმელთან მუშაობასპეციალური ხელთათმანის გარეშე; 

7. მასწავლებელი ვალდებულია მეცადინეობებზე  გააცნოს სტუდენტებს უსაფრთხოების ნორმები და 

აწარმოოს უსაფრთხოების ინსტრუქტაჟის ჟურნალი დადგენილი წესის შესაბამისად და 

უზრუნველყოს ლაბორატორიაში სტუდენტების მიერ უსაფრთხოების ნორმების დაცვა;  

8. პროფესიული სტუდენტი ვალდებულია  ელექტროტექნიკასთან მუშაობისას დაიცვას უსაფრთხოების 

ნორმები:  

ა) გამოყენების წინ შეამოწმოს აპარატურის გამართულობა; 

ბ) ელექტრო ხელსაწყოებთან მუშაობისას შეამოწმოს იარაღების გამართულობა სადენში ჩართვამდე. 

დაზიანებული იარაღის აღმოჩენისას აცნობოს მასწავლებელს. არ შეიძლება სველი ხელით 

ელ.ხელსაწყოებთან მუშაობა; 

გ) ელექტრო და სხვა ბასრი იარაღების გამოყენებისას დაიცვას დისტანცია; 

დ) მუშაობის პროცესში აკონტროლოს ტემპერატურა, რათა არ მოხდეს წურჭლიდან ცხიმის 

გადმოღვრამ არ გამოიწვიოს ხანძარი ან ლაბორატორიაში მყოფი პირის დაზიანება; 

ე) პრაქტიკული მეცადინეობის დასრულების შემდეგ დაალაგოს სამუშაო ადგილი,  

ელექტრო ხელსაწყოები ჯერ გამორთოს ქსელიდან დაშალოს გარეცხოს, გაამშრალოს და  

ააწყოს. 

ვ) გამოყენებული იარაღები გაწმინდოს და დაასაწყობოს; 

ზ) დაზიანებული იარაღების არსებობის შემთხვევაში აცნობოს მასწავლებელს; 

თ) სამუშაოს დასრულების შემდეგ უნდა მოწესრიგდეს სამუშაო ადგილი; 

9. პროფესიული სტუდენტი ვალდებულია ჯანმრთელობის მდგომარეობის გაუარესების შემთხვევაში 

აცნობოს მასწავლებელს, რათა გამოირიცხოს ინფექციური დაავადება, სხეულის დაზიანების 

შემთხვევაში  მიმართოს კოლეჯის  მედდას. 

 

 


